
froidement que {i rien ne fe fuft pafié; & auec vne
telle inftance, qu’il en demeura tout eftonné, & fort
fatisfait: la confcience d’auoir fouffert cette peine
[68] auec vn grand cceur, luy donnoit plus de liberté
de parler, que 1'affront ne luy caufoit de honte: vne
faincte action faite dans lignominie, réjoiiit I'ame
aufli bien que celle qui fe fait dans la gloire. Le
Pere 'examine, la trouue tres-bien inftruite; il veut
neantmoins differer fon Baptefme: mais comme elle
s’eftoit foufmife A ce tourment, dans 1’efperance que
fon humilité & fon obeiffance obtiendroient cette fa-
ueur, elle prefle fortement, proteftant que iamais elle
n’aura d’affection pour aucun Payen; & ne donnera
plus de {ujet de triftefle a fes parens. Et bien donc,
luy fit le Pere, trouuez-vous demain matin en 1'E-
glife des Meres Vrfelines. La voila plus remplie de
ioye de cette parole, que de melancholie d’auoir efté
fi mal traitée.

Elle s’en retourne dans fa cabane toute gaye, &
deuant que le Soleil fuft leué, elle auoit des-ja fait
vne demie lieu€ de chemin, pour fe trouuer auec fes
compagnes au lieu qu'on luy auoit affigné. La Mere
Superieure bien eftonnée de la voir {i remplie de ioye
de fi bon matin, luy en demande la raifon: Ie dois eftre
baptifée auniourd’huy dans voftre Eglife: [69] voila
le fujet de ma venu& & de mon contentement. Mais
fcauez-vous bien [ce] que c’eft que Baptefme, luy re-
part la Mere? C’eft vne eau, répond-elle, qui lauera
tous mes pechez, qui embellira mon ame, & qui me
fera enfant de Dieu. Ce quife paffa hier, ne vous
a-il point laiffé quelque reliqua de triftefle dans
T'ame? La penfée que i’auois de fouffrir pour IESVS
CHRIST, me fit boire cette honte auec plaifir & le



